
1.maj 2019 

Inatsisartut suleriaasiat § 37 malillugu immikkoortoq 1 naapertorlugu matumuuna Naalakkersuisu-

nut apeqqut imaattoq saqqummiuppara. 

Naalakkersuisut apeqqut: 

 

1. Nuugaatsiami aamma Illorsuarni tassaarsuup siornatigut inuit aqqisa 

allattorsimaffiani qassit Nuugaatsiami Illorsuarnilu najugaqarlutik 

allattorsimaffimmiippat? 

 

2. Nuugaatsiamiut aamma Illorsuarmiut nuutsitaasut qassit namminneq 

nuutsitaaffigisaminnut namminneerlutik illoqareerlutik nalunaarsorneqarsimappat? 

 

3. Nuugaatsiarmiut aamma Illorsuarmiut namminneerlutik inissianik pigisaqartut qassit 

50.000,00 koruuninik taarsiivigineqarpat? 

 

4. Qassit Nuugaatsiami aamma Illorsuarni najugallit tassaarsuup nalaani pineqartuni 

najugaqarsimasut illussaminnik taarsiivigineqarpat? 

 

5. Inoqutigiit qassit Uummannap Upernaviullu avataanut illoqarfinnut anginerusunut 

allanut inissaminnik attartortussanngorlugit neqeroorfigineqarpat? 

 

6. Naalakkersuisut siulittaasuata Nuugaatsiarmiut aamma Illorsuaq-miut, 

Nuugaatsiamiit Illorsuaq-miillu nuutsitaammata neriorsuisimavoq initaarnissamik 

tungaannut akilersuisinneqassanngitsut, neriorsuut suli Naalakkersuisut siulittaasuata 

attappaa? 

 

7. Nuugaatsiarmiut aamma Illorsuarmiut tassaarsuarmik eqqugaasut aamma piffinni 

taakkunani tassaasuup siornatigut inuit aqqisa allattorsimaffiani allattoqqasut qassit 

illussaannik tunineqanngillat sooq? 

 

8. Illunik tunineqartussat illuminnut akilersuissappat imaluunniit ajunaarnermik 

eqqorneqarsimasut illumik tunineqaannassappat? 

 

(Inatsisartunut ilaasortaq, Hans Enoksen, Partii Naleraq) 

 

Tunngavilersuut: 

 

Innuttaasut Nuugaatsiami aamma Illorsuarni tassaarsuup kinguneranik nunaqarfimminninngaanniit 

nuutsitaasut Naalakkersuisup siulittaasuaniit neriorsorneqarsimapput inigigallakkaminnut 

initaarnissami tungaannut akiliisassanngitsut, taamaattorli Nuugaatsiarmiuniit aamma 

Illorsuarmiuniit tusartalerparput akiligassaminnik kinguaattoortut anisitaanissamik 

nalunaarfigineqartartut. Taamaattumik innuttaasut Nuugaatsiarmiut aamma Illorsuarmiut 

innuttaasut ataatsimiisinneqarnerminni neriorsorneqarsimanertik tunngavigalugu ujartuipput, 

taamaattumillu Naalakkersuisut siulittaasuat apererusunnarsivoq ilumut innuttaasunut 

Nuugaatsiarmiunut aamma Illorsuarmiunut immikkoortitsinani suli oqaaserisimasani attannerai 

paasissallugu pingaaruteqarmat, asulimi inunnut misigissutsimikkut artorsaateqartunut 

neriorsuisoqarneq ajormat. 

 

1. Apeqqut ullut suliffiit qulit iluani akineqarnissaa kissaatigaara 

